
Hér er valin sú leið að setja sig í spor iðnmeistara og fylgjumst með því hvernig hann nýtir sér BYGG-kerfið frá upphafi til loka byggingar þess verkefnis.

Samið við iðnmeistara 
3.2 IÐNMEISTRARI

Jón, sem ætlar að byggja sér draumahúsið sitt, hefur ákveðið að nota BYGG-kerfið við húsbygginguna.  Hann veit að kerfið muni auðvelda sér og öðrum sjórnendum framkvæmd-anna vinnuna, auka gæði hússins og öryggið við fram-kvæmdina.  
Við munum m.a. fara yfir það hér hvernig það það er gert.
Í lögum um mannvirki nr. 160/2010 segir m.a.: „Iðnmeistari ber ábyrgð á því gagnvart eiganda mannvirkis að þeir verkþættir sem hann tekur að sér séu í samræmi við viðurkennda verkhætti, samþykkta uppdrætti, verklýsingar og ákvæði laga þessara, [laga um byggingarvörur]1) og reglugerða sem settar eru samkvæmt þeim“.
Iðnmeistari er annað hvort ráðinn af eiganda eða af verktaka sem tekið hefur að sér að vinna það verk sem um ræðir og er ábyrgð hans gagnvart þeim sem hann er ráðinn hjá.

Íðnmeistari má  ekki jafnframt vera byggingastjóri verks sem hann er meistari á, samkvæmt framangreindum lögum.   
Iðnmeistari gengur frá tryggingum sínum og fellst einnig á að nota BYGG-kerfi verkkaupa (Jóns) við þessa vinnu.  Hann veit af fyrri reynslu að kerfið muni auðvelda honum vinnuna verulega á meðan á framkvæmdum stendur og að með notkun þess muni hann spara sér verulega vinnu.  

Jón úthlutar Iðnmeistaranum aðgangi að BYGG-kerfinu og getur hann þar með  notað alla þá möguleika sem BYGG-kerfið býður upp á og eru á hans verksviði.  

Hann opnar fullan aðgang að eftirfarandi köflum á framkvæmdasvæðinu:

3.2   Iðnmeistarar

3.11 Yfirlýsingar við öryggisúttekt

3.12 Yfirlýsingar við lokaúttekt

Jafnframt opnar verkkaupi (Jón) fyrir lesaðgang iðnmeistarans að öllum köflunum á samningssvæðinu og að auki að eftirfarandi köflum á framkvæmda-svæðinu: 

3.1   Byggingarstjóri

3.3   Breyttar teikningar og önnur
        hönnunargögn
3.4   Myndir

3.5   Fundargerðir

3.6   Dagbók eftirlitsmanns

3.7   Dagbók verktaka

3.8   Verkuppgjör

3.10 Úttektir

3.13 Handbækur

3.14 Annað  

Jón tekur fram í samningi sínum við iðnmeistarann að hann skuli vista öll sín gögn í kerfinu, sem varða verkið.  

Aðgangur iðnmeistarans er bundinn verkinu Jónshús, en þar hefur hann jafnframt aðgang að prufuverki sem hann getur flett upp á, sem ber nafnið Draumahúsið, til að nota sem fyrirmynd að notkun sinni á BYGG-kerfinu.

Iðnmeistarinn skráir sig inn í kerfið með þeim aðgangsorðum sem Jón úthlutar honum og er líklegt að Jón hafi falið honum færslur inn í kerfið þ.e. inn í þá kafla sem hann hefur fullan aðgang að.

Fyrsta verk iðnmeistara er að skrá sig sem viðkomandi iðnmeistari á verkið hjá byggingarstjóra.  

Í undirkaflanum Gæðakerfi iðnmeistara er að finna gæðakerfi iðnmeistara.  Hér er gengið út frá að húsbyggjandinn sé búinn að stofna gæðakerfið á eigin vegum og fá samþykki fyrir því.  Það flokkast þannig sem gæðakerfi  fyrirtækis.

Einnig getur iðnmeistari lagt fram sitt eigið gæðakerfi, en því kerfi er ekki hægt að fylgja eftir í BYGG-kerfi eiganda.  Hér er því gengið út frá fyrri möguleikanum.  

Iðnmeistari er ábyrgur gagnvart eiganda fyrir því að framfylgja gæðakerfinu í verkinu, enda samþykkur því frá upphafi.  Hann skráir framganginn í gæðakerfið í samræmi við lýsingu í gæðakerfinu.     

Lýsing á stofnun, viðhaldi og notkun gæðakerfisins er að finna á heimasíðu Hannarrs undir „Tölvukerfi“ og þar undir „Notkunarleiðbeiningar (BYGG-kerfið)“.

Til að passa upp á að við framkvæmdirnar sé allt gert og yfirfarið sem þarf að gera og krafist er til að verkið sé fullbúið á umsaminn hátt, þá fylgja í BYGG-kerfinu gátlistar fyrir iðnmeistara og eru þeir í þessum kafla BYGG-kerfisins.

Gátlistar þessir eiga að fylgja gæðakerfinu og eiga að liggja frammi við úttektir í samræmi við byggingarreglugerð.

Iðnmeistari gerist áskrifandi að BYGG-kerfinu

Eftir að Iðnmeistari hefur prófað BYGG-kerfið í samræmi við boð um það á heimasíðu kerfisins, þá ákveður hann að gerast sjálfur áskrifandi að kerfinu.  Hann fær úthlutað aðgangsorðum og getur þar með notað alla þá möguleika sem kerfið býður upp á.  
Ástæðan fyrir því að iðnmeistari ákveður þetta getur t.d. verið sú að hann vilji sjálfur eiga gögn verkefnisins aðgengileg eftir að verkinu lýkur og verkkaupi (Jón) hefur lokað á aðgang að sínu kerfi.  Einnig að iðnmeistari vilji hafa öll sín verk í einu kerfi, þar sem hann getur hvenær sem er flett upp á gögnum þeirra, enda er hann ábyrgur fyrir þessum verkum í fimm ár frá lokaúttekt þeirra.

Hér er öðrum þáttum BYGG-kerfisins lýst, en þeim sem beint snúa að þröngri notkun iðnmeistara á kerfinu. Jafnframt er hér vísað til ítarlegrar lýsingar undir nafninu Húsbyggjandinn sem er á þessu sama svæði.  
Ekki er lýst hér þeim þáttum kerfisins sem iðnmeistari þarf að kunna gerist hann áskrifandi BYGG-kerfisins, en þá finnur hann heildarnotendalýsingu BYGG-kerfisins á heimasíðu Hannarrs ehf. undir „Tölvukerfi“.

Fyrir utan notendaleiðbeiningar á heimasíðu Hannarrs eru í kerfinu leiðbeiningar í hverjum kafla um það hvernig skuli nota kerfið, skref fyrir skref, svo sem hvernig þau kerfi sem eru í kerfinu eru notuð, tillögur, handbækur, stöðluð form, eyðublöð o.s.frv.  Einnig hvernig þau svæði eru notuð, sem eru í kerfinu til að geyma gögn verksins, bæði gögn sem húsbyggjandinn leggur til sjálfur og sem hann fær frá öðrum.  

 UPPBYGGING BYGG-KERFISINS 

Uppbyggingu kerfisins má sjá þegar búið er að stofna verk, eða velja verk sem þegar hefur verið stofnað.  Kerfið opnast ekki fyrr en annað hvort af þessu tvennu hefur verið gert.  

Fyrir utan nokkra almennu þætti sem t.d. snúa að stillingum í kerfinu og stofnun og viðhald gæðakerfa þeirra sem eru í kerfinu, þá skiptist kerfið í þrjá aðalkafla þ.e. Undirbúning, Samninga og Fram-kvæmdir og vísa þessi nöfn til þess efnis sem er í hverjum þessara aðalkafla.  

Aðalkaflarnir þrír sjást á myndinni hér til hliðar, en hver þeirra inniheldur mismun-andi fjölda kafla og hver kafli mismunandi fjölda undirkafla.

Aðalkaflinn Framkvæmdir inniheldur flesta kaflana og Undirbúningskaflinn fæsta.     

Algengasta uppbygging kaflanna er sú að fyrsti undirkaflinn heitir Leiðbeiningar, sem inniheldur leiðbeiningar fyrir notkun þess sem er í kaflanum.  Síðasti undirkaflinn heitir oftast Gögn og eru þar vistuð gögn sem tilheyra kaflanum og verða til á meðan unnið er að verkinu, bæði í kerfinu sjálfu og utan þess.  Sama er í hvaða tölvukerfi gögnin eru unnin, eina skilyrðið er að þau séu tölvutæk.  

Þessi uppbygging er þó ekki án undantekninga, og er þá vegna þess að það þjónar ekki tilgangi á þeim stöðum vegna uppbyggingar viðkomandi kafla.  Sem dæmi um þetta má nefna kafla 1.8 Fundargerðir og verður komið betur að því þegar komið er að þeim köflum hér á eftir.

Á milli þessara undirkafla eru liðir af ýmsu tagi, svo sem sjálfstæð kerfi í kerfinu, form, eyðublöð, tillögur, handbækur og annað sem nota má við þá vinnu sem kaflinn vísar í.

Á það skal lögð áhersla hér að vista ætíð færslur áður en farið er út úr hverjum lið, en það er gert með aðstoð merkisins sem er í haus liðanna og sýnir mynd af diskettu.  

Einnig er þar víðast hvar boðið upp á að færa gögn þau sem unnin eru í liðnum yfir í PDF-form og í sumum tilvikum yfir í PDF sem vistast beint inn á svæðið Gögn í kaflanum.  Þetta kemur fram ef músinni er rennt yfir þessi merki.   

Nú verður farið yfir aðalkaflana þrjá, hvað þeir innihalda og hvernig Jón notar þá liði sem eru í hverjum kafla þeirra.   

Aðalkaflarnir Undirbúningur og Samningar
Ekki er fjallað hér um aðalkafla þá sem ber nafnið Undirbúningur og Samningar og er ástæðan sú að þeim þáttum er lokið þegar kemur að þætti iðnmeistara við byggingu hússins. 

Þeir sem vilja kynna sér hvernig sú vinna fer fram sem fellur undir þá kafla, geta flett upp á Notkunarleiðbeiningar í þessum kafla.


----------------------------------------------------------------------------------------------------------------------------------------------------------------------------

SAMNINGAR

----------------------------------------------------------------------------------------------------------------------------------------------------------------------------

Iðnmeistarinn fær lesaðgang að útboðs- og verkskilmálum og verklýsingum

Í aðalkaflanum Samningar í BYGG-kerfinu, eru útboðs- og verkskilmálar verksins vistaðir verklýsingar, teikningar, verkáætlun og annað sem iðnmeistarinn þarf að þekkja til.  
Iðnmeistarinn fær því lesaðgang að þessum aðalkafla í BYGG-kerfi Jóns og hefur hann, þar til verki er lokið.

BYGG-kerfið býður upp á að útbúa í kafla 2.1 Útboð heildargögn fyrir útboð verka og samninga um framkvæmdir þeirra.    
Hafi það verið gert þá eru þessi heildargögn í þessum kafla í undir-kaflanum Gögn.

Ef ekki þá eru þessi gögn í hverjum kafla fyrir sig í aðalkaflanim Samningar.
Iðnmeistari gengur frá verksamningi
2.7 VERKSAMNINGAR

Iðnmeistari og annað hvort verkkaupi eða verktaki gera með sér verksamning eftir að iðnmeistari hefur samþykkt að vinna undir því gæðakerfi iðnmeistara sem eigandi hefur fengið samþykkt hjá byggingaryfirvöldum.  
Einnig geta iðnmeistari og eigandinn ákveðið að nota gæðakerfi sem iðnmeistari hefur fengið samþykkt, en því er ekki hægt að fylgja eftir í BYGG-kerfinu. 
Form fyrir verksamning finnur iðnmeistari í BYGG-kerfinu í kafla 2.7 Verksamningar    Báðir aðilar skrifa undir undir tvö eintök af verksamningi, eitt fyrir hvorn aðila.  Afrit af þessum samningi er geymt í PDF-formi í BYGG-kerfinu í undirkaflanum Gögn í þessum sama kafla.

Tekið er fram í samningi við iðnmeistara að hann skuli vista öll sín gögn verksins í BYGG-kerfinu, sem snerta hans verksvið.  

Iðnmeistari/verktaki gengur frá verktryggingu vegna verksins hjá sínu tryggingarfélagi eða banka og afhendir verkkaupa tryggingarbréfið.  Trygging þessi er trygging þess að verkkaupi verði ekki fyrir skaða ef Iðnmeistari/verktaki af einhverjum ástæðum stendur ekki við verksamninginn.  

Afrit af tryggingarbréfinu er geymt í PDF-formi í BYGG-kerfinu undir liðnum Gögn í kafla 2.8 Verktryggingar.  Þar má síðan fletta upp á þessu tryggingarskjali ef á það reynir.

Um ábyrgð iðnmeistara segir m.a. í Mannvirkjalögum: „Iðnmeistari ber ábyrgð á því gagnvart eiganda mannvirkis að þeir verkþættir sem hann tekur að sér séu í samræmi við viðurkennda verkhætti, samþykkta uppdrætti, verklýsingar og ákvæði laga þessara, [laga um byggingarvörur]1) og reglugerða sem settar eru samkvæmt þeim. Skaðabótaábyrgð iðnmeistara fyrnist samkvæmt ákvæðum laga um fyrningu kröfuréttinda.
Hér verður nú lýst notkun iðnmeistara á BYGG-kerfinu og er miðað við að hann hafi aðgang að BYGG-kerfi eigandans Jóns.  Noti hann eigið BYGG-kerfi er vísað í heildarnotandalýsingu kerfisins á heimasíðu Hannarrs undir „Tölvukerfi“ sem ber nafnið „Húsbyggjandinn“.   

Þegar notendur BYGG-kerfisins opna það kerfi þá kemur upp Aðalvalmynd kerfisins sem sýnir aðalkafla kerfisins, sem eru þrír, Undirbúningur, Samningar og Framkvæmdir.  Auk þess sem má sjá þar ýmsar þjónustuleiðir við notkun kerfisins, eins og áður hefur komið fram.  
Iðnmeistari vinnur aðallega undir liðum framkvæmdakaflans, en hann þarf einnig að hafa lesaðgang að samningskaflanum, eins og vikið er að hér á undan, en þar eru vistuð fjölmörg gögn sem hann þarf að þekja til og geta flett upp á við sína vinnu.  
Iðnmeistarar skráðir hjá byggingarfulltrúa
3.2 IÐNMEISTARAR

[image: image16.png]


Það fyrsta sem þarf að gera þegar komið er að framkvæmdum er að skrá iðnmeistara á verkið hjá byggingarfulltrúanum á staðnum, en það gerir byggingarstjóri.  
Verktaki gerir byggingarstjóra og/eða verkkaupa grein fyrir því hvaða iðnmeistarar verði á hans vegum við verkið.  Þeir staðfesta með undirritun sinni samþykki fyrir því að þeir taki að sér viðkomandi verk og beri ábyrgð á því.  

Byggingarstjóri ber ábyrgð á þessari skráningu.
Til þess má nota formið Skráning iðn-meistara sem er annar undirkaflinn í kafla 3.2 Iðnmeistarar.  
Einnig má nota eyðublöð frá viðkomandi byggingarfulltrúa til skráningarinnar.  

Næsti undirkafli í kaflanum 3.2 Iðnmeitarar inniheldur form fyrir meistaraskipti, sem má nota ef þörf er á því.  Byggingarstjóri er einnig ábyrgur fyrir tilkynningu á slíkum skiptum til byggingarfulltrúa.
Gæðakerfi iðnmeistara er fjórði undirkafli kaflans 3.2 iðnmeistari, en iðnmeistara ber [image: image17.jpg]


skylda  samkvæmt mannvirkjalögum að nota slíkt kerfi.  
Hér er gengið út frá að húsbyggjandinn sé búinn að stofna gæðakerfi iðnmeistara á eigin vegum og fá samþykki fyrir því.  Það flokkast þá sem gæðakerfi  fyrirtækis.

Einnig getur iðnmeistari lagt fram sitt eigið gæðakerfi, en því kerfi er ekki hægt að fylgja eftir í BYGG-kerfi eiganda.   

Iðnmeistarinn er ábyrgir gagnvart eiganda fyrir því að framfylgja gæðakerfinu í verkinu á þann hátt sem lýst er í gæðakerfinu, enda var hann samþykkur því frá upphafi.  Hann skráir framganginn í gæðakerfið í samræmi við lýsingu í kerfinu.     

Lýsing á stofnun, viðhaldi og notkun gæðakerfisins er að finna á heimasíðu Hannarrs undir „Tölvukerfi“ og þar undir „Notkunarleiðbeiningar (BYGG-kerfið)“.

Til að passa upp á að allt sé gert og yfirfarið við framkvæmdina sem þarf og krafist er til að byggingin sé fullbúin, þá fylgir í BYGG-kerfinu Gátlisti fyrir iðnmeistara.  Þessi gátlisti er fimmti undirkaflinn í kafla 3.2.

Gátlisti þessi, eða annar sem byggingaryfirvöld á viðkomandi stað leggja til, á að liggja fyrir við lokaúttekt á byggingunni.
Breyttar teikningar og önnur hönnunargögn
3.3 BREYTTAR TEIKNINGAR OG ÖNNUR HÖNNUNARGÖGN
Iðnmeistari hefur lesaðgang að samningsteikningum á svæði 2,4 Teikningar.   Þessum teikningum má í engu breyta eftir að samningur hefur verið gerður, frekar en öðrum samningsgögnum.

Á framkvæmdatíma verða oft einhverjar breytingar á teikningum og nýjar gerðar.

Byggingarstjóri tekur við slíkum teikningum á framkvæmdatíma og ber ábyrgð á að upplýsingar séu afhendar viðkomandi aðilum án tafar, enda ber hann ábyrgð á því, gagnvart byggingaryfirvöldum, að farið sé eftir þeim við framkvæmdirnar.  Að koma á framfæri vitneskju um þessi gögn í BYGG-kerfinu, getur komið í stað afhendingar þeirra, ef aðilar eru sammála um það. Sama gildir um önnur gögn sem snerta hönnunina.
Þessar teikningar og önnur hönnunargögn vistar hönnunarstjóri í kafla 3.3 Breyttar teikningar og önnur hönnunargögn í BYGG-kerfinu, sé það kerfi notað.  Byggingarstjóri tekur við þeim og kemur þeim án tafar til þess verktaka sem ber ábyrgð á viðkomandi iðnmeistar, og á að hann vinni samkvæmt þeim breytingum sem þar koma fram frá þeim tíma sem þær berast.
Verktaki ber ábyrgð á að viðkomandi iðnmeistarar fái strax vitneskju um breytingar á teikningum og viðkomandi hönnunargögnum og vinni samkvæmt þeim frá þeim tíma sem þær berast.  Athuga skal Þetta getur verið sami aðilinn.
Teikningar þessar taka gildi við afhendingu og þær má ekki fjarlægja úr kerfinu þó að aðrar nýrri taki gildi og ógildi þar með fyrri teikningar.  Ætíð verður að vera hægt að fletta upp á fyrri breytingum, til að koma í veg fyrir hugsanlegan misskilning eða ágreining, t.d. um það hvenær breytingar tóku gildi.
Í þessum kafla 3.3 Breyttar teikningar og önnur hönnunargögn, má fletta upp á teikningunum og gögnum, með því að klikka á viðkomandi teikningu eða skjal, sem þá kemur fram á skjáinn.  Skoða má þar og prentað út þegar það hentar. 

Myndir sem varða framkvæmdirnar
3.4 MYNDIR

Myndir segja oft meira en mörg orð og er mjög gagnlegt að taka myndir reglulega af framkvæmdum, sem heimild um það hvernig verkið var útfært og hvenær.  Í kafla 3.4 Myndir, er gert ráð fyrir að geyma megi myndir af framkvæmdinni sem hægt er síðan að fletta upp á, þegar tilefni er til þess.  
Þeir sem eiga hagsmuni að gæta svo sem iðnmeistarar, verktaki, byggingarstjóri og verkkaupi geta verið slíkir aðilar.  Byggingastjóri skal hafa umsjón með þessum myndum, enda sýna þær oft atriði sem varða hans ábyrgð á verkinu. 

Færa má inn stutta athugasemd og hlaða síðan inn myndum, gjarnan merktum þeirri dagsetningu sem var þegar þær voru teknar, hugsanlega með nánari skýringum.  

Hvenær sem er má sækja þær myndir sem eru í BYGG-kerfinu, skoða þær og prenta þær út.  

Þetta gildir bæði um ljósmyndir og hreyfimyndir og eru þær vistaðar hvorar undir sínum lið í kaflanum 3.4 Myndir.


DAGBÓK OG VERKUPPGJÖR
Sé iðnmeistarinn verktaki þá færir hann dagbók í samræmi við verksamning og gr. 3.3.3 í ÍST 30:2012.  Notað er til þess eyðublað í kafla 3.7 Dagbók verktaka, sem síðan er vistað á sama stað.  Einnig verkuppgjör og getur notað til þess form í kafla 3.8 Verkuppgjör.  
Þessu er ekki lýst hér en þeir sem vilja kynna sér hvernig sú vinna fer fram geta flett upp á Notkunarleiðbeiningar í þessum kafla.
Úttektir og yfirlýsingar um verklok
3.10 ÚTTEKTIR, 3.11 OG 3.12 YFIRLÝSINGAR

Byggingarstjóri er ábyrgur fyrir því að áfangaúttektir, öryggisúttektir og lokaúttektir fari fram, eftir því við á.
Viðstaddir slíka úttekt skulu vera, auk eftirlitsaðila og byggingarstjóra þeir iðnmeistarar og hönnuðir sem þess óska eða byggingarstjóri ákveður. 

Að öllu jöfnu lætur verktaki/iðnmeistari vita þegar slíkar úttektir geta farið fram, enda veit hann það best sem framkvæmdaraðili verksins.  
Byggingarstjóri skal fyrir hönd eiganda mannvirkis leggja fram undirritaðar yfirlýsingar um verklok einstakra verkþátta við öryggisúttekt og lokaúttekt.  Hver Iðnmeistari fyllir út yfirlýsingu fyrir sitt fag og leggur fyrir byggingarstjóra.
Í köflunum 3.11 Yfirlýsingar við öryggisúttekt og 3.12 Yfirlýsingar við lokaúttekt er að finna eyðublöð, til að nota við að útbúa framangreindar yfirlýsingar, þær skal undirrita af viðkomandi ábyrgðaraðila í samræmi við byggingarreglugerð og þar skal geyma afrit af þeim í PDF-formi, undir Gögn Í þessum sömu köflum.  Einnig má nota eyðublöð frá viðkomandi byggingaryfirvöldum í þessum tilgangi. 

Iðnmeistari lýkur störfum
Með afhendingu handbóka og lokaúttekt byggingaryfirvalda er verki lokið.  

Iðnmeistari er þó ekki laus allra mála.  Ábyrgð hans á að framkvæmdinni stendur áfram næstu fimm árin um að verk hans hafi verið unnið í samræmi við gildandi teikningar, lög og reglugerðir og þar með sú verktrygging sem hann tók.   



Verkefni 1
Unnið frá merkinu „BYGG-kerfið“ á heimasíðu Hannarrs og síðan frá „Stillingar“ og „Heim“.
_______________________________________________________________

Skráðu þig inn, stofnaðu verk og undirnotanda

a. Skrá sig inn í kerfið

b. Setja inn lógó
c. Stofna verk/sækja verk

d. Skrá grunnupplýsingar verks
e. Skráning og stilling undirnotenda

_______________________________________________________________

Velja heitið BYGG-kerfið efst t.h. á heimasíðu Hannarrs, www.hannarr.com . 

1. Skráðu þig inn með aðgangsorðunum: 

Notandanafn:
(Þitt notendanafn)

Lykilorð:
(þitt lykilorð)

2. Settu inn lógóið þitt:



Ef þú átt það til í tölvunni þinni sem mynd, annars geturðu tekið einhverja 

mynd af handahófi sem prufu. Unnið undir „Stillingar“ og „Fyrirtækjalógó“

3. Stofnaðu undirnotanda:



Stofnaðu undirnotanda. Unnið undir „Stillingar“ og „Notendur og verk“

Aðgangur undirnotenda er stilltur eftir að verk hefur verið stofnað.

4. Stofnaðu verk:    

Verk (frjálst val um nafn). Unnið undir „Heim“ og „Veldu verk til að vinna með“

5. Skrá grunnupplýsingar verksins í kafla 1.1:    

Verknúmer:



Abcde

Stutt lýsing:



Jónshús

Lóðarhafi:



Jón Jónsson

Hönnunarstjóri:


Ólafur Ólafsson

Byggingarstjóri:


Guðmundur Guðmundsson

Byggingarstaður:


Jónsgata 100

Byggingarleyfisskylt verk:

Haka við ef svo er.

6. Skráning og stilling undirnotenda:

Velja „Heim“, „Stillingar“ og „Skoða, breyta og fella niður notendur“:
Velja þar verk undir „Almennir notendur (undirnotendur) og velja þar „Stilla aðgangsréttindi notanda ítarlega“: 
Stilltu aðgang undirnotanda þannig að hann hafi fullan aðgang að eftirfarandi köflum í verkinu sem þú stofnaðir.  Unnið undir „Stillingar“ og „Notendur og verk“:




1.5 Hönnun




2.4 Teikningar




2.5 Vottun



Og að hann hafi lesaðgang að eftirfarandi köflum:




1.6 Hönnunarstjóri




1.7 Fundargerðir




2.2 Verklýsingar



Aðrir kaflar verði lokaðir
Verkefni 2

Stofanð í flokknum Heim í BYGG-kerfinu og verk skráð inn í kerfið í öðrum köflum eftir því sem við á.
_______________________________________________________________

Gæðakerfi, stofnun, viðhald og skráning verka í kerfinu.

a. Stofnun gæðakerfis í BYGG-kerfinu

b. Gæðakerfið yfirfarið og samþykkt.

c. Skráning verka í gæðakerfið.

d. Skráning á því hvernig gæðakerfið er notað við framkvæmd verka.
_______________________________________________________________

1. Stofnun gæðakerfis
Stofnaðu gæðakerfi. Unnið undir „Gæðakerfi – Stofnun og viðhald“.
1. Skráðu tvo einstaklinga sem geta verið „Rétthafar gæðakerfsins“. (Nafn og kennitölu og „Staðfestingu á hæfni“) - Vista

2. Veldu tegund gæðakerfis

3. Veldu hvort ábyrgðaraðili gæðakerfisns er fyrirtæki eða einstaklingur.

4. Skráðu „Ábyrgðaraðila gæðakerfsins“  (Nafn og kennitölu) - Vista

2. Gæðakerfið yfirfarið og breytt eða samþykkt
Tillaga að gæðakerfum fylgir BYGG-kerfinu og getur notandi samþykkt það óbreytt eða gert á því breytingar.   
1. Fara yfir og samþykkja/breyta „Skráningu á samskiptum við Mannvirkjastofnun“.
2. Velja „Skoða/breyta (Þrep 1)“ og hakaðu við að „Veita Mannvirkjastofnun eftirlitsaðgang“.

3. Veldu annan einstakling sem rétthafa ef þú hefur stofnað kerfið sem fyrirtækiskerfi.  (Hægt að velja einhvern sem hefur verið skráður, sjá lið nr. 1.1, en gæta verður þess að viðkomandi hafi viðurkennd réttindi. 

4. Farðu yfir alla flokka gæðakerfisins nema „Flokk C“ og samþykktu alla liði eða breyttu einhverju ef þú vilt.  Gæðakerfið er nú tilbúið til skoðunar hjá skoðunaraðila á vegum Mannvirkjastofnunar.  

Mundu að vista allt sem þú skráir. Flokkur C kemur til notkunar þegar verk eru skáð í kerfið, ef verkkaupi gerir sérkröfur.   
3. Skráning verka í gæðakerfið

Þegar verk er stofnað í BYGG-kerfinu þá opnast kerfið í kafla „1.1 Yfirlit yfir verkið“ og þar skal færa inn upplýsingar um verkið, færðu nú:
1. Færðu inn „Grunnupplýsingar um verkið“, allar þær sem þú getur og reiknað er með og hakaðu við ef verkið er byggingarleyfisskylt.  

2. Færðu inn mynd af verkinu „Hlaða upp mynd“ (notaðu einhverja mynd í þessu tilviki).

3. Veldu það gæðakerfi sem við á með þvi að fara inn á viðkomandi kafla t.d. kafla 3.1 ef um er að ræða byggingarstjóra og veldu þar „Gæðakerfi“ 
4. Færðu þar inn dagsetningu og hakaðu við „Veita Mannvirkjastofnun eftirlitsaðgang“.  Þær grunnupplýsingar koma þarna fram sem þú varst búinn að færa inn samkvæmt ilð 1, sem við eiga. Þarna geturðu skipt um rétthafa fyrir verkið ef þú vilt.  Þar með er verkið skráð undir gæðakerfinu.
4. Skráning á því hvernig gæðakerfið er notað við framkvæmd verka

Við framkvæmd verksins er skráð í þrepi 2. við hvern lið í flokki A og B (og C) hvernig sá liður er framkvæmdur, með tilliti til lýsingar í sama lið gæðakerfisins í þrepi 1.  Eftirlitsaðili Mannvirkjastofnunar hefur nú aðgang að þessari skráningu á netinu og með heimsóknum, eftir því sem hann ákveður.

1. Hakaðu við þá liði sem koma fram „Í lagi“ eða „Sjá ath.“ 

2. Skráðu athugasemdir ef hakað er við „Sjá ath.“.

3. Skráðu aðrar athugasemdir ef þú telur ástæðu til.

4. Bættu við gögnum ef þú telur ástæðu til.    



Verkefni 3

Kemur fyrir út um allt í BYGG-kerfinu
_______________________________________________________________

Skráning og vistun gagna

a. Leiðbeiningar í BYGG-kerfinu

b. Notkun forma í kerfinu
c. Vistun gagna í kerfinu

_______________________________________________________________

Notið kafla 2.1 Útboð sem dæmi:

1. Hvað er í liðnum leiðbeiningar ?

Hvað er líklegt að þú finnir í stuttum leiðbeiningum hvers kafla (Notaðu sem dæmi kafla „2.1 Útboðs og verkskilmálar“).

1. Stutt lýsing  (nefna tvö atriði eða fleiri)

2. Notkun formsins sem er í kerfinu

1. Fara yfir og fylltu út liðina 0.1.1. til 0.1.4. (Hér er verið að sýna hvernig á að fylla út og breyta liðum í kerfinu)  Mundu að vista breytingarnar.

3. Vistaðu skjalið í kerfinu
1. Vistaður formið úr kerfinu

a. Vistaðu beint inn á svæðið Gögn

b. Vistaðu inn á svæðið Gögn, með viðkomu í tölvunni

2. Vistaðu Word formið inn á svæðið Gögn

3. Vistaðu utanaðkomandi gögn inn á svæðið Gögn

